Pahayag ukol sa
BAGYONG FLORITA

23 August 2022

Kasalukuyang ‘Severe Tropical Storm’ ang Bagyong Florita na inaasahang dadaan sa
hilagang bahagi ng Luzon patungo sa Apayao, Benguet sa loob ng 24 oras.

Ang patuloy na pag-ulan at paglakas ng hangin ay nagdudulot ng pagbaha sa
mabababang lugar at komunidad na malapit sa karagatan, malalaking ilog, at iba pang
daluyan ng tubig.

Ayon sa PAGASA, may banta ng malubhang pagbaha sa probinsya ng Tarlac, Zambales,
at Bataan.

ltinaas na rin ang unang alerto sa Marikina River matapos umabot sa 15 metro ang lebel
ng tubig, at inabisuhan ang mga nakatira sa paligid nito sa posibleng paglikas.

Ang Bagyong Florita na inaasahang aangat sa kategoryang ‘Typhoon' bukas ng hapon,
bago ito lumabas ng Philippine Area of Responsibility sa ika-25 ng Agosto (Huwebes).

Pinapaalalahanan ng Climate Change Commission ang lahat, higit lalo ang mga
kababayang nasa apektadong lugar na magsagawa ng ibayong paghahanda at hakbang
pangkaligtasan, habang nananatiling alerto sa banta sa kapaligiran.

Hinihikayat ang lahat na makipag-ugnayan sa lokal na pamahalaan at otoridad ukol sa
paglikas at sa iba pang pangangailangan.

Ang mga bagyo at epekto nito, tulad ng Bagyong Florita, ay maaari pang mas tumindi
dulot ng climate change. Patuloy na nakikiisa ang Climate Change Commission sa lahat
upang mapag-igting at mapabilis ang mga aksyong tungo sa pagiging Climate-Smart at
Climate-Resilient na bansa sa taong 2050.

